
ODSJEK: PREHRAMBENI

Smjer: Prehrambena tehnologija

Temeljni cilj studijskog programa je obra-
zovanje i osposobljavanje stručnjaka spo-
sobnih za široko razumijevanje područja 
hemije, biohemije, mikrobiologije i nauke 
o hrani, s naglaskom na inženjerska zna-
nja i vještine vezane za prehrambenu in-
dustriju. Studijski programi koji se izvode 
na prehrambenoj tehnologiji usmjereni su 
na obrazovanje za poslove koji su povezani 
s konzerviranjem, proizvodnjom prehram-
benih proizvoda, kontrolom i upravljanjem 
procesom proizvodnje, skladištenjem 
sirovina i gotovih proizvoda, razumije-
vanjem ponašanja osnovnih sastojaka 
hrane i njihovog uticaja na zdravlje ljudi, 
razvojem novih prehrambenih proizvoda, 
nadzorom kvalitete i sigurnosti sirovina i 
gotovih proizvoda, te planiranjem prehra-
ne. Tokom studija stiče se osposobljenost 
za planiranje, organizovanje, vođenje i 
kontrolisanje proizvodnje hrane i ljudske 
prehrane, kao i neke popratne djelatnosti, 
uvažavajući prirodne, društvene i ekološ-
ke principe u proizvodnji sigurne hrane i 
provedbi sigurne i zdrave ljudske prehra-
ne. Kompetencije bachelor/bakalaureata 
prehrambene tehnologije manifestuju 
se kroz rad u mikrobiološkim, fizikalnim, 
hemijskim, senzornim i instrumentalnim 
laboratorijama prehrambene industrije i 
drugih srodnih industrija. Također, rad u 
nevladinim organizacijama, na fakulteti-
ma i u stručnim institucijama, te agenci-
jama za sigurnost hrane. Završetkom stu-
dija stiče se zvanje Bachelor/Bakalaureat 
prehrambene tehnologije.

Smjer: Nutricionizam

Temeljni cilj studijskog programa Nutri-
cionizam je sticanje znanja vezanih za 
procjenu kvalitete prehrane i davanje 
savjeta usmjerenih na njeno poboljšanje 
s ciljem održavanja zdravlja i sprječava-
nja bolesti. Sticanjem specifičnih znanja 
iz područja nutricionizma, primjenom 
stečenih znanja u praksi, studenti da-
lje razvijaju i unaprjeđuju efikasnost u 
prepoznavanju određenih problema u 
sistemima organizovane prehrane za 
ciljane populacijske skupine/pojedin-
ce u državnim i privatnim institucijama.
Bachelori nutricionizma imaju mogućnost 
zapošljavanja u različitim djelatnostima i 
na različitim poslovima: od zdravstvenih, 
odgojno-obrazovnih institucija, udruženja 
građana, pa do naučnoistraživačkog rada. 
Stiču dovoljno općih i stručnih znanja iz 
osnovnih prirodnih nauka, kao i iz oblasti 
hemije i biohemije hrane, nutricionizma, 
nauke o hrani i prehrani i drugih disciplina 
koje im omogućavaju da se bave proble-
matikom vezanom za planiranje prehrane, 
unaprjeđenje i očuvanje zdravlja, sigurnu 
prehranu i normalan razvoj, kao i pro-
blemima vezanim za proizvodnju hrane.
Diplomirani studenti mogu biti zaposle-
ni u: velikim i malim prehrambenim po-
strojenjima, mikrobiološkim, fizikalnim, 
hemijskim i senzornim laboratorijama 
za prehrambenu industriju, centrima za 
promicanje zdrave prehrane, distribucij-
skim centrima, trgovinama s hranom i/
ili prehrambenim dodacima za očuvanje 
zdravlja, nevladinim organizacijama, na 
fakultetima i u stručnim institucijama. Ta-
kođer, mogu raditi u edukaciji potrošača, 

uslugama kontrole kvalitete hrane i sigur-
nosti, institucionalnoj prehrani u tvornica-
ma, zdravstvu, ustanovama s posebnim 
programima prehrane, kao i u uslugama 
povezanim s prehranom u javnim zdrav-
stvenim ustanovama. Po završetku studija 
stiče se zvanje Bachelor/Bakalaureat nu-
tricionizma.

ODSJEK: POLJOPRIVREDNI

Smjer: Opšti

Studijski program Poljoprivrednog odsje-
ka – Opšti smjer osposobljava studente 
za savremenu i efikasnu poljoprivrednu 
proizvodnju. Kroz primjenu naprednih teh-
nologija i održivih metoda, studenti stiču 
znanja i vještine potrebne za planiranje, 

organizaciju i unapređenje poljoprivredne 
proizvodnje uz očuvanje životne sredine. 
Tokom studija, studenti usvajaju teorijska 
i praktična znanja iz oblasti proizvodnje 
visokokvalitetnih i zdravstveno bezbjed-
nih sirovina biljnog i animalnog porijekla. 
Također, osposobljavaju se za efikasnu or-
ganizaciju proizvodnje s ciljem postizanja 
optimalnih ekonomskih rezultata.

Diplomci ovog programa mogu se zapo-
sliti u različitim sektorima poljoprivrede, 
uključujući:

• Poljoprivredne organizacije (agrokombi-
nati, zadruge),

• Sirovinske sektore prerađivačke indu-
strije,

• Preduzeća za doradu sjemena i pla-
sman poljoprivrednih proizvoda,

• Porodična gazdinstva i savjetodavne 
stručne službe,

• Poljoprivredne inspekcijske službe, pri-
vredne komore i lokalnu samoupravu,

• Fakultete, naučne institute i škole, gdje 
mogu predavati stručne predmete iz 
oblasti poljoprivrede.

Po završetku studija stiče se zvanje Bac-
helor/Bakalaureat poljoprivrede opšteg 
smjera.

ODSJEK: ZAŠTITA OKOLIŠA

Smjer: Inženjerstvo u zaštiti okoliša

Inženjerstvo u zaštiti okoliša je studijski 
program koji povezuje tehnička znanja 
i ekološke principe s ciljem očuvanja 
okoliša i održivog razvoja. Program pru-
ža osnovu za razvoj inženjerskih rješenja 
koja smanjuju negativan uticaj ljudskih 
aktivnosti na prirodu – kroz upravljanje 
otpadom, smanjenje zagađenja i efikasnu 
upotrebu resursa. Ciljevi programa su os-
posobiti studente za razumijevanje eko-
loških izazova, razviti tehničke vještine u 
analizi i rješavanju problema u zaštiti oko-
liša, te omogućiti primjenu održivih tehno-
logija u industriji i društvu. Program teži i 
razvoju svijesti o važnosti očuvanja okoli-
ša i unapređenju kvaliteta života kroz od-
govorno upravljanje prirodnim resursima.
Studenti stiču širok spektar vještina u 
zaštiti voda, zraka, tla, energetske efika-
snosti, upravljanju okolišem i održivoj pro-
izvodnji. Kroz teorijska predavanja, prak-
tičnu primjenu u laboratorijama i terenski 
rad, pripremaju se za rješavanje stvarnih 
ekoloških problema. Završetkom studija, 
studenti mogu raditi u industriji, državnim 
institucijama i nevladinim organizacija-
ma. Mogućnosti zapošljavanja uključuju 
naučne institucije, laboratorije za kontro-
lu kvaliteta okolišnih medija, postrojenja 

za prečišćavanje otpadnih voda, inspek-
torate za zaštitu okoliša, izradu ekoloških 
studija, razvoj novih tehnologija za sma-
njenje zagađenja i savjetovanje u vezi s 
ekološkim zakonodavstvom. Ovaj program 
omogućava studentima da postanu lideri 
u očuvanju planete, pružajući im znanje 
i alate za stvaranje zdravijeg i održivijeg 
svijeta. Po završetku studija stiče se zva-
nje Bachelor/Bakalaureat zaštite okoliša.

INTERDISCIPLINARNI STUDIJ: 

Šumarstvo i drvna industrija

Odsjek za šumarstvo i drvnu industriju 
pruža sveobuhvatno obrazovanje u oblasti 
upravljanja šumskim resursima i zaštite 
šumskih ekosistema. Studenti se upozna-
ju s važnošću očuvanja šuma, obnovom 
šumskih površina i prevencijom bolesti i 
štetočina koje ugrožavaju šumske ekosi-
steme. Akcenat je na održivom upravljanju 
resursima, što omogućava studentima da 
kroz terensku nastavu steknu konkretna 
znanja i vještine za efikasno upravljanje 
šumama, istovremeno doprinoseći oču-
vanju bioraznolikosti i ravnoteže prirodnih 
ekosistema.

U sklopu studija, studenti usvajaju sa-
vremene tehnike obrade drveta, koristeći 
napredne alate i CNC strojeve. Kroz rad 
s modernim softverima za modeliranje i 
konstrukciju razvijaju inovativna rješenja 
koja pridonose održivom razvoju u indu-
striji. Uče o primjeni drvnih materijala u 
građevinarstvu, zaštiti drvenih konstrukci-
ja, te analiziraju različite vrste drveta. Kroz 
istraživanje svih aspekata obrade drveta, 
od dizajniranja proizvoda do implemen-
tacije ekološki prihvatljivih tehnologija, 
studenti stiču vještine potrebne za rad u 
dinamičnom sektoru drvne industrije.

Rad s naprednim tehnologijama i inže-
njerskim metodama omogućava studenti-

ma da se upoznaju s anatomijom drveta, 
njegovim svojstvima i primjenama. Ovaj 
pristup omogućava studentima da razviju 
vještine za upravljanje šumama, proizvod-
nju drvnih proizvoda i ekološka istraživa-
nja.

Studij nudi široke mogućnosti za karijeru 
u šumarstvu, proizvodnji drvnih proizvoda, 
istraživanjima i razvoju održivih tehnolo-
gija. Diplomci mogu raditi u šumarskim 
preduzećima, industriji namještaja, istra-

živačkim institucijama ili kao konsultanti 
za održivi razvoj, doprinoseći društvenim 
i ekološkim ciljevima.Po završetku studi-
ja stiče se zvanje Bachelor/Bakalaureat 
šumarstva i Bachelor/Bakalaureat drvne 
industrije.

AKADEMSKI STUDIJSKI 
PROGRAM POSLOVNE 
EKONOMIJE

Ekonomija je okosnica svakog poslov-
nog i društvenog sistema, a Ekonom-
ski fakultet Univerziteta u Bihaću, kroz 
Akademski studijski program poslovne 
ekonomije (240 ECTS), pruža studentima 
sveobuhvatna znanja i vještine potrebne 
za uspješnu karijeru. Ovaj program nudi 
interdisciplinarni pristup ekonomiji, me-
nadžmentu, marketingu, računovodstvu 
i poduzetništvu, omogućavajući studen-
tima da steknu praktična i teorijska zna-
nja prilagođena modernom poslovnom 
okruženju. Fokusiran na razvoj analitičkih 
i kreativnih sposobnosti, program uključu-
je rad na realnim projektima i studijama 
slučaja, čime studenti stiču neophodno 
iskustvo i pripremaju se za izazove na tr-
žištu rada. Također, studenti imaju priliku 
nastaviti obrazovanje na drugom ciklusu 
studija, dodatno unapređujući svoje kom-
petencije i konkurentnost.

Budućnost pripada onima koji su spre-
mni na izazove, a ovaj program priprema 
studente za raznolike i dinamične kari-
jere. Diplomirani studenti ovog progra-
ma mogu se zaposliti u širokom spektru 
industrija, uključujući bankarski sektor, 
računovodstvene i revizorske agencije, 
marketing i PR industriju, državne insti-
tucije, te različite privatne kompanije i 
poduzetničke projekte. Program aktivno 
podstiče razvoj poduzetničkog duha, sa-
mozapošljavanje i inovativno razmišljanje, 
pripremajući studente za poslove buduć-
nosti. Prema Svjetskom ekonomskom fo-

rumu (WEF), ključne vještine potrebne za 
uspjeh u savremenom poslovanju – poput 
kritičkog mišljenja, upravljanja ljudima, 
rješavanja kompleksnih problema i emo-
cionalne inteligencije – integralni su dio 
ovog programa.

Ekonomski fakultet Univerziteta u Bihaću 
osigurava studentima modernu i podsti-
cajnu akademsku sredinu, prilagođenu 
potrebama savremenog obrazovanja i 
tržišta rada. Nastavni plan i program re-
dovno se unapređuje u skladu s global-
nim ekonomskim trendovima, a studenti 
imaju pristup savremenim resursima i 

EKONOMSKI FAKULTET

stručnim mentorima. Po završetku studija, 
diplomirani ekonomisti mogu raditi kao 
menadžeri, biznis analitičari, računovođe, 
marketing stručnjaci, bankari ili se posve-
titi akademskoj karijeri. Studenti imaju 
mogućnost polaganja ispita za sticanje 
zvanja certificiranog računovođe, čime 
dodatno povećavaju svoju konkurentnost 
na tržištu rada. Pridružite se Ekonomskom 
fakultetu Univerziteta u Bihaću i postanite 
dio uspješne budućnosti!

STRUČNI STUDIJSKI PROGRAM 
POSLOVNE EKONOMIJE

Ekonomski fakultet Univerziteta u Bihaću 
nudi Stručni studijski program poslovne 
ekonomije (180 ECTS bodova) kroz dva 
usmjerenja: Finansijsko računovodstve-
ni i Menadžment i marketing u turizmu.
Ovaj program osmišljen je kako bi studen-
tima omogućio sticanje ključnih znanja i 
vještina potrebnih za uspješno snalaženje 
u savremenom poslovnom okruženju. Fo-
kusiran je na praktičnu primjenu ekonom-
skih principa i razvoj sposobnosti koje 
omogućavaju brzo uključivanje na tržište 
rada. Studenti razvijaju kompetencije u 
oblastima finansija, računovodstva, me-
nadžmenta i marketinga, stičući sposob-
nosti potrebne za obavljanje različitih po-
slova u privatnom i javnom sektoru.

Smjer Menadžment i marketing u turiz-
mu osposobljava studente za dinamično 
tržište turizma, koje predstavlja ključni 
faktor ekonomskog razvoja. Studenti ovog 
usmjerenja stiču znanja iz oblasti uprav-
ljanja turističkim organizacijama, strateš-
kog marketinga u turizmu, kreiranja novih 
turističkih proizvoda i poduzetništva u 
turizmu. Nakon završetka studija, otvaraju 
im se mogućnosti zapošljavanja u turistič-
kim agencijama, hotelima, ugostiteljskom 
sektoru, regionalnim i lokalnim turističkim 
zajednicama, razvojnim agencijama i dru-

gim organizacijama vezanim za turizam, 
kako u privatnom tako i u javnom sektoru.

Finansijsko računovodstveni smjer foku-
siran je na poslove u oblasti bankarstva, 
računovodstva, revizije, osiguranja i fi-
nansijskog menadžmenta. Studenti stiču 
praktična znanja potrebna za rad u banka-
ma, investicijskim i penzionim fondovima, 
osiguravajućim društvima, revizijskim ku-
ćama, privatnim preduzećima i državnim 
institucijama. Potražnja za finansijskim i 
računovodstvenim stručnjacima kontinu-
irano raste, što studentima ovog smjera 
omogućava široke mogućnosti zapošlja-
vanja i profesionalnog razvoja.

DRUGI CIKLUS STUDIJA

Ekonomski fakultet Univerziteta u Bihaću 
nudi II ciklus studija (master studije) kroz 
dva atraktivna smjera:

• Menadžment i poduzetništvo
• Finansije, računovodstvo i revizija

Ovaj studijski program namijenjen je stu-
dentima koji žele proširiti svoja znanja iz 
ekonomskih i menadžerskih disciplina, 
steći napredne analitičke i istraživačke 
vještine te povećati svoje profesionalne 
mogućnosti. Master program pruža du-
blje razumijevanje teorijskih i praktičnih 
aspekata ekonomije i menadžmenta, omo-
gućavajući studentima da se uspješno 
nose s izazovima savremenog poslovnog 
okruženja.

Studijski program Menadžment i podu-
zetništvo osposobljava studente za ruko-
vodeće funkcije u kompanijama, kreiranje 
i vođenje vlastitih biznisa te strateško pla-
niranje u dinamičnim tržišnim uslovima. 
Studenti ovog programa razvijaju sposob-

nost donošenja odluka u kompleksnim po-
slovnim situacijama, unapređuju liderske 
i timske vještine te se osposobljavaju za 
inovativno rješavanje poslovnih problema.

Program Finansije, računovodstvo i revizi-
ja fokusira se na napredna znanja iz obla-
sti bankarstva, finansijskog menadžmen-
ta, osiguranja, računovodstva i revizije. 
Studenti ovog smjera osposobljeni su za 
analizu finansijskih izvještaja, upravljanje 
rizicima, poslovno savjetovanje i razvoj 
strategija za optimizaciju finansijskih per-
formansi preduzeća. Kroz program se ra-
zvijaju visoke analitičke sposobnosti i pre-
ciznost u radu sa finansijskim podacima, 
što ih čini konkurentnim na tržištu rada.

SESTRINSTVO

Studijski program Sestrinstvo namijenjen 
je obrazovanju budućih medicinskih sesta-
ra i medicinskih tehničara. Kroz teorijsku 
i praktičnu nastavu priprema studente za 
odgovorno i stručno obavljanje zdravstve-
ne njege, pružanje podrške pacijentima i 
rad u različitim zdravstvenim ustanovama. 
Misija je razvoj stručnih, etičkih i komu-
nikacijskih vještina kod studenata kako bi 
postali kompetentni i suosjećajni profesi-
onalci u zdravstvenom sektoru. Studijskim 
programom sestrinstva studenti stječu 
teorijska i praktična znanja neophodna 
za rad u zdravstvenom sistemu. Uče o 
anatomiji, fiziologiji, farmakologiji, zdrav-
stvenoj njezi, urgentnoj medicini i mno-
gim drugim granama medicine, kao i o ko-
munikacijskim vještinama sa pacijentima 
i timskom radu. Kroz praktičnu nastavu i 
kliničke vježbe u zdravstvenim ustano-
vama, studenti razvijaju ključne vještine 
za pružanje kvalitetne i sigurne njege.
Program nudi široke perspektive zapošlja-
vanja i profesionalnog razvoja u oblasti 
zdravstvene njege. Diplomirani medicinski 
tehničari i sestre mogu raditi u bolnicama, 
domovima zdravlja, privatnim klinikama, 
gerijatrijskim centrima, hitnim službama 
i rehabilitacijskim ustanovama. Također, 
omogućava nastavak obrazovanja kroz 
specijalizacije, master i doktorske studije 
u oblasti zdravstvene njege i menadžmen-
ta u zdravstvu. Diplomci ovog programa 
traženi su i u inostranstvu, gdje je profe-
sija medicinske sestre veoma cijenjena i 
pruža dobre uslove za rad i napredovanje.

FIZIKALNA TERAPIJA

Studijski program Fizikalna terapija posve-
ćen je obrazovanju budućih fizioterapeuta 
koji će pomagati ljudima u očuvanju i 
poboljšanju pokretljivosti, rehabilitaciji 
nakon povreda i unapređenju kvaliteta 
života. Kroz savremene metode fizikalne 
terapije, studenti se pripremaju za rad sa 
pacijentima svih uzrasta – od sportista 
i osoba sa povredama do starijih i hro-
ničnih bolesnika. Misija programa je da 
osposobi studente da postanu stručnjaci 
koji će svojim znanjem i vještinama dopri-
nijeti zdravlju i dobrobiti društva. Studij-
skim programom fizikalne terapije stječu 
se znanja iz anatomije, fiziologije, kinezi-
ologije i rehabilitacionih tehnika. Studenti 
uče kako da primjenjuju različite metode 
fizikalne terapije, poput elektroterapi-
je, termoterapije, masaže i terapeutskih 
vježbi, u cilju poboljšanja funkcionalno-
sti i smanjenja bola kod pacijenata. Kroz 
praktičnu nastavu i rad u zdravstvenim 
ustanovama, razvijaju vještine neophodne 
za individualizovan pristup pacijentima.
Program nudi širok spektar mogućnosti 
zapošljavanja u različitim oblastima. Di-
plomanti fizikalne terapije mogu raditi u 
bolnicama, rehabilitacionim centrima, 
privatnim ordinacijama, sportskim timovi-
ma, kao i u ustanovama za starije osobe 
i wellness centrima. S obzirom na porast 
interesa za zdravlje i fizičku aktivnost, 
profesija fizioterapeuta je veoma tražena 
i nudi stabilne mogućnosti za zapošljava-
nje, kako u zemlji tako i u inostranstvu. 
Također, postoji mogućnost za specijali-
zaciju u različitim oblastima, kao što su 
sportska fizioterapija, neurofizioterapija ili 
pedijatrijska rehabilitacija.

FAKULTET ZDRAVSTVENIH STUDIJA
Nositelja hrvatskog trolista 4 Bihać • tel. 037 222 532 • fsz@unbi.ba • www.fzs.unbi.ba

SANITARNO INŽENJERSTVO

Studijski program Sanitarno inženjerstvo 
posvećen je obrazovanju studenata koji 
se bave zaštitom zdravlja i očuvanjem ži-
votne sredine kroz primjenu inženjerskih 
rješenja u oblasti sanitacije, zaštite voda, 
otpadnih voda, kvaliteta vazduha i uprav-
ljanja otpadom. Studenti se obučavaju za 
rad na projektima koji imaju za cilj smanje-
nje rizika po zdravlje i unapređenje javne 
higijene, kao i očuvanje prirodnih resursa. 
Cilj programa je pripremiti studente koji će 
doprinijeti održivom razvoju i bezbjednosti 
zajednice kroz inovativna i ekološki pri-
hvatljiva rješenja. Studijskim programom 
sanitarno inženjerstvo stječu se znanja iz 
oblasti zaštite životne sredine, ekologije, 
tehnologije pročišćavanja voda i otpadnih 
voda, upravljanja otpadom, sanitacije i 
higijene, kao i prevencije zaraznih bolesti. 
Studenti uče kako da projektuju, imple-
mentiraju i upravljaju sistemima koji obez-
bjeđuju zdravu životnu sredinu i kvalitet 
života u zajednici. Također, program pruža 

vještine analize, procjene rizika i primjene 
tehnologija koje smanjuju negativan uticaj 
na okolinu. Program nudi široke moguć-
nosti zapošljavanja u različitim sektorima. 
Diplomant sanitarnog inženjerstva biće u 
stanju da koordinira i prati higijensko-epi-
demiološke situacije, poduzima odgovara-
juće preventivne mjere, radi i koordinira 
na poslovima dezinfekcije, dezinsekcije 
i deratizacije, vrši monitoring sastojaka 
onečišćenja i zagađenja u atmosferi, mje-
ri sve mikroklimatske faktore, provodi 
higijensko-sanitarni nadzor u objektima 
za proizvodnju, radi u organima uprave u 
okviru komunalnog i sanitarno-inspekcij-
skog nadzora, nadzire sanitarno-higijen-
ske uslove, vodi dokumentaciju te prati 
normativne aspekte u zaštiti zdravlja poje-
dinca, nadzire higijensko-sanitarne uslove 
i predlaže mjere za otklanjanje utvrđenih 
nedostataka, te vrši preventivni sanitarni 
nadzor i prati sve ekološke faktore.

POSTANI DIO TRADICIJE 
ZNANJA – STUDIRAJ 
ISLAMSKU VJERONAUKU!

Želiš studij koji povezuje vjeru, znanje i 
društvenu odgovornost? Studijski pro-
gram Islamska vjeronauka pruža ti priliku 
da istražuješ dubinu islamske teologije, 
etike i historije, dok istovremeno razvi-
jaš pedagoške i komunikacijske vještine 
potrebne za rad s mladima i zajednicom. 
Ovaj program nije samo studij – to je misi-
ja! Kao budući vjeroučitelj, teolog ili istra-
živač, imat ćeš ključnu ulogu u obrazova-
nju novih generacija, širenju pozitivnih 
vrijednosti i izgradnji društva temeljenog 
na znanju, moralu i humanosti.

Kroz savremene metode učenja, praktičnu 
nastavu i interdisciplinarni pristup, steći 
ćeš kompetencije koje će ti omogućiti rad 
u osnovnim i srednjim školama, institu-
cijama Islamske zajednice, kulturnim i 
humanitarnim organizacijama. Također, 
uz dodatne specijalizacije, možeš se pro-
fesionalizirati kao imam, predavač ili aka-
demski istraživač.

Ne traži samo diplomu – traži znanje koje 
mijenja živote! Postani lider u svom polju, 
oblikuj budućnost kroz vjeru i obrazova-
nje. Pridruži nam se i započni svoje aka-
demsko putovanje već danas na odsjeku 
za islamsku vjeronauku!

ISLAMSKI PEDAGOŠKI FAKULTET
Žegarska aleja bb Bihać • tel. 037 220 162 • ipf@unbi.ba • www.ipf.unbi.ba

BUDI GLAS PODRŠKE – STUDIRAJ SOCIJALNU PEDAGOGIJU!

Želiš studij koji ti omogućava da pomažeš 
drugima, mijenjaš živote i doprinosiš druš-
tvu? Socijalna pedagogija je pravi izbor za 
tebe! Ovaj studijski program priprema te 
za rad s djecom, mladima i odraslima u 
izazovnim životnim situacijama – u škola-
ma, centrima za socijalni rad, domovima 
za djecu, nevladinim organizacijama i 
brojnim drugim institucijama.

Kroz interdisciplinarni pristup, studij ti 
pruža znanja iz pedagogije, psihologije, 
prevencije rizičnih ponašanja i socijalnog 
rada. Učiš kako pružiti podršku onima 
kojima je najpotrebnija, razviti programe 
prevencije i pomoći osobama koje se su-
očavaju s različitim socijalnim izazovima.

Završetkom studija postaješ stručnjak za 
rad u obrazovnim, socijalnim i pravosud-
nim institucijama, kao i u sektorima koji 
se bave rehabilitacijom i resocijalizacijom. 
Tvoj rad može imati direktan utjecaj na 
kvalitet života pojedinaca i zajednice.

Ako želiš biti pokretač pozitivnih promje-
na, studij socijalne pedagogije ti nudi pri-
liku da izgradiš karijeru koja ima smisao. 
Tvoje znanje i empatija mogu promijeniti 
svijet – pridruži nam se i započni svoju 
misiju već danas!

BRINI O BUDUĆNOSTI – 
STUDIRAJ SOCIJALNU 
GERONTOLOGIJU!

Želiš studij koji spaja humanost, stručnost 
i brigu za ljude? Socijalna gerontologija
pruža ti priliku da postaneš stručnjak za 
rad sa starijim osobama, doprineseš kva-
litetnijem starenju i kreiraš društvo u ko-
jem svaka generacija ima svoje mjesto i 
dostojanstvo.

U sklopu ovog interdisciplinarnog pro-
grama, stičeš znanja iz gerontologije, 
psihologije starenja, socijalne politike i 
zdravstvene zaštite. Učiš kako razumjeti 
potrebe starijih, organizovati programe 
podrške i raditi na unapređenju njihovog 
društvenog položaja.

Tvoja buduća karijera može biti u domo-
vima za starije, centrima za socijalni rad, 
zdravstvenim ustanovama, nevladinim 
organizacijama i istraživačkim institutima. 
Možeš biti kreator pozitivnih promjena u 
politici brige o starijima ili stručnjak koji 
pomaže porodicama da pruže najbolju 
njegu svojim najmilijima.

Ako želiš karijeru s misijom, gdje tvoj rad 
donosi stvarnu razliku, socijalna geronto-
logija je pravi izbor! Postani lider u oblasti 
brige o starijima i gradi budućnost u kojoj 
je starost dostojanstvena i ispunjena. Pri-
druži nam se i budi dio promjene!

UMJETNIČKO-NASTAVNIČKI 
STUDIJSKI PROGRAM 
PEDAGOŠKOG FAKULTETA

Umjetničko-nastavnički studijski program 
studentima omogućava povezivanje snaž-
nog teorijskog aspekta studija s kreativ-
nim procesima vlastite umjetničke prakse 
i njihovo integriranje s metodikom nasta-
ve muzičke ili likovne kulture. Prve dvije 
godine studenti izučavaju opće umjetnič-
ko-teoretske predmete, kao i grupe pred-
meta kojima se ostvaruju opće nastav-
ničke kompetencije. U petom semestru 
studenti se odlučuju za likovni ili muzički 
smjer te izučavaju stručne predmete bitne 
za muzičku ili likovnu kulturu, kao i me-
todiku nastave iz tih oblasti. Po strukturi 
i sadržaju, program je izraženo interdisci-
plinaran i veoma fleksibilan i prilagodljiv 
interesima i afinitetima studenata i tržišta 
rada. Usklađen je s programima zemalja 

Evropske unije i zemalja u okruženju, što 
omogućava integraciju u evropske proce-
se i uključivanje u tržišne tokove.

Akademski naziv koji se stiče okonča-
njem studija, u zavisnosti od izabranog 
smjera, je:

• Bachelor likovne kulture – edukacija 
likovne kulture, ili

• Bachelor muzičke kulture – edukacija 
muzičke kulture.

Diplomirani studenti osposobljeni su i 
kvalifikovani za rad u sljedećim institu-
cijama i područjima:

• izvođenje nastave iz likovne ili muzičke 
kulture u osnovnim i srednjim školama

• poslovi saradnika u zvanju asistenta iz 
likovne ili muzičke oblasti na fakulte-
tima

PEDAGOŠKI FAKULTET
Luke Marjanovića bb (Žegar) Bihać • tel. 037 229 850 • pfb@unbi.ba • www.pfb.unbi.ba

• vođenje različitih tečajeva ili sekcija iz 
oblasti likovne ili muzičke umjetnosti

• kreativno-umjetničko istraživanje i 
samostalna umjetnička djelatnost i 
produkcija

• poslovi u institucijama kulture (muzeji-
ma, galerijama, medijskim i izdavačkim 
kućama, pozorištima, domovima i 
centrima kulture, orkestrima, ministar-
stvima kulture, općinskim službama iz 
oblasti kulture i sl.)

• organizacija kulturno-umjetničkih ma-
nifestacija na svim nivoima

• samostalna djelatnost u oblasti primije-
njenih umjetnosti

ODSJEK ZA PRIMARNI ODGOJ I 
OBRAZOVANJE

Temeljna zadaća Odsjeka za primarni 
odgoj i obrazovanje je osigurati studen-
tima sticanje odgajateljskih i učiteljskih 
kompetencija za izvođenje odgojno-obra-
zovnog procesa u sklopu studijskog pro-
grama koji je koncipiran kroz dva smjera: 
razredna nastava i predškolski odgoj. Na-

kon završenog četverogodišnjeg studija, 
studenti će biti osposobljeni da uspješno 
i samostalno realizuju odgojno-obrazovni 
rad primjenjujući savremena znanja, spo-
sobnosti i vještine iz oblasti odgojno-obra-
zovnog rada; da se kontinuirano usavrša-
vaju u skladu s novim dostignućima u 
oblasti obrazovanja te da ostvaruju sa-
radnju s društvenom sredinom i različitim 
akterima obrazovnog procesa u području 
primarne edukacije.

SMJER RAZREDNA NASTAVA

Zašto postati učitelj?

Među brojnim karijernim mogućno-
stima, malo ih nudi istovremeno lični 
ponos, zadovoljstvo učenja i privilegiju 
da budete inspiracija čitavim generaci-
jama. Učiteljstvo nije samo zanimanje 
– to je poziv. Učitelji nisu samo pre-
nosioci znanja; oni su mentori, prija-
telji, često i druga porodica za dijete.
Učitelji imaju ključnu ulogu u formiranju 
mlade ličnosti, jer ohrabruju i pomažu 
učenicima da ostvare svoj puni potencijal. 

Njihova poruka i uticaj se pamte cijeli ži-
vot, oblikujući ponašanje, maštu i odluke 
novih generacija. Inspiracijom i podrškom 
koju pružaju, učitelji ostavljaju snažan 
trag na društvo – malo je profesija koje 
pružaju toliku unutrašnju ispunjenost i 
osjećaj postignuća. Učitelji mijenjaju živo-
te – i upravo je to razlog zašto se mnogi 
odlučuju za ovu plemenitu profesiju.

SMJER PREDŠKOLSKI ODGOJ I 
OBRAZOVANJE

Zašto postati odgajatelj? 

„Sve što trebam znati, naučio sam u 
vrtiću“ – napisao je Robert Fulghum 
1986. godine, podsjećajući nas da se 
životne mudrosti pronalaze u dječi-
joj igri, bojama, pričama i pjesmama.
Odgajatelj pomaže djeci da svijet proma-
traju široko otvorenih očiju, da se dive 
njegovoj ljepoti i da svakodnevno uče kroz 
igru i istraživanje. Vrtić je zajednica koja 
uči – mjesto gdje djeca rastu, razvijaju se 
i stječu prve životne navike. Po završetku 
studija, odgajatelj radi na razvoju dječijih 
potencijala u svim područjima ranog ra-
zvoja, organizuje i provodi edukativne i 
zabavne aktivnosti, te sarađuje s roditelji-
ma i drugim odgajateljima. Biti odgajatelj 
znači imati priliku da oblikuješ djetinjstvo 
– najvažniji period života – i da izgradiš 
temelje za buduće generacije.

JEZICI I KNJIŽEVNOST

Odsjek za jezike i književnost

Studijski program za jezike i književnost 
pruža mogućnost upisa jednog od tri 
smjera:

• Smjer bosanski jezik
• Smjer engleski jezik
• Smjer njemački jezik

Upisom na ove programe, studenti će:

• Razviti napredne jezičke vještine: kroz 
intenzivnu praksu i teoriju, studenti će 
postići visok nivo pismenog i usmenog 
izražavanja na odabranom jeziku (engle-
skom, njemačkom ili bosanskom jeziku).

• Steći analitičke i interpretativne spo-
sobnosti: kroz proučavanje književnih 
djela različitih epoha i žanrova, studenti 
će naučiti kritički analizirati tekstove i 
razumjeti kulturne kontekste specifične 
za englesku, njemačku i bosanskoher-
cegovačku književnost.

• Pripremiti se za profesionalnu karijeru:
programi pružaju pedagoške kompeten-
cije za one koji žele predavati odabrani 
jezik, ali i vještine primjenjive u prevo-
đenju, izdavaštvu, medijima, kulturi i 
drugim oblastima.

Perspektive koje program nudi

Diplomanti ovih programa imaju širok 
spektar mogućnosti za zapošljavanje, uk-
ljučujući:

• Obrazovanje: kao nastavnici engleskog, 
njemačkog ili bosanskog jezika i knižev-
nosti u osnovnim i srednjim školama.

• Prevođenje i tumačenje: rad u prevodi-
lačkim agencijama, institucijama ili kao 
freelance prevodioci.

• Mediji i komunikacije: poslovi u no-
vinarstvu, izdavaštvu, marketingu i 
odnosima s javnošću, sa specifičnim 
fokusom na engleski, njemački i bosan-
ski jezik i kulturu.

• Dalje akademsko usavršavanje:
mogućnost nastavka studija na magi-
starskom i doktorskom nivou u zemlji i 
inozemstvu u oblasti jezika, književno-
sti, lingvistike i pedagoških nauka. 

Pridružite nam se i postanite dio dina-
mične zajednice koja njeguje ljubav pre-
ma jeziku i književnosti!

Pravni fakultet Univerziteta u Bihaću je 
akreditovana javna visokoškolska usta-
nova koja organizira i izvodi studijske 
programe na svim nivoima studija (I, II i 
III ciklus), kao i naučnoistraživački rad u 
oblasti društvenih nauka. Studij I ciklu-
sa organizovan je u skladu s principima 
Bolonjske deklaracije, traje četiri godine, 
nosi ukupno 240 ECTS bodova i vodi do 
sticanja zvanja bachelor prava.

Upis na Pravni fakultet vrši se bez prije-
mnog ispita, na osnovu bodovanja op-
ćeg uspjeha u srednjoj školi i uspjeha iz 
pojedinih predmeta, kao i priznanja za 
postignute rezultate na međunarodnim i 
državnim takmičenjima iz različitih oblasti 
nauke, kulture i sporta.

Studijskim programom prava studenti 
stječu kvalitetna teorijska i praktična zna-
nja, razvijaju pravničku logiku, njeguju 
akademske vrijednosti, komunikacijske 
vještine, kulturu izražavanja i ophođenja. 
Pravni fakultet prati savremene tokove ob-
razovanja, što potvrđuje saradnja s broj-
nim univerzitetima u BiH i inostranstvu 
(Zagreb, Ljubljana, Graz, Salzburg i dr.). 

Omogućena je mobilnost studenata kroz 
Erasmus+ ICM program, kao i druge me-
đunarodne programe (Mevlana, CEEPUS 
III, UNET mreža, Fulbright, Global UGRAD 
i dr.).

Fakultet nudi širok spektar karijernih mo-
gućnosti usklađenih s potrebama tržišta 
rada, uključujući tradicionalna pravnička 
zanimanja (sudije, tužioci, advokati, nota-
ri), kao i savremene profesije (korporativni 
pravnici, menadžeri, lideri u javnom i poli-
tičkom životu, javna uprava, međunarodne 
organizacije, vladin i nevladin sektor, si-
gurnosne službe, obrazovanje, nauka itd.).

Studiranjem na Pravnom fakultetu Uni-
verziteta u Bihaću započinjete put ka pro-
fesionalnom i ličnom ostvarenju. Ovdje 
karijere nemaju granice, a vaš doprinos 
društvu može biti značajan. U svijetu koji 
se stalno mijenja, pravnici imaju ključnu 
ulogu u svim segmentima života – od me-
dicine do IT sektora, od socijalne zaštite 
do multinacionalnih kompanija, od kulture 
do geopolitike, od medija do zaštite život-
ne sredine i sporta.

PRAVNI FAKULTET
Džanića mahala 68 Bihać • tel. 037 310 990 • prf@unbi.ba • www.prf.unbi.ba

TEKSTILNI ODSJEK 

Tekstilni odsjek na Tehničkom fakultetu 
u Bihaću spaja kreativnost, tehnologiju 
i umjetnost, omogućavajući studentima 
razvoj vlastitih modnih kolekcija i tekstil-
nih proizvoda. Kroz inovativne projekte, 
studenti istražuju nove materijale i odr-
živa rješenja, pripremajući se za svijet 
tekstilnog i modnog dizajna. Odsjek je 
organiziran kao multidisciplinarni studij-
ski program oivičen tekstilnom i odjev-
nom tehnologijom s jedne, umjetnošću i 
dizajnom s druge, te teorijom umjetnosti 
i dizajna s treće strane. Intoniran kao in-
ženjerski akademski program, studentima 
je ponuđena trodimenzionalna edukacija 
koja pokriva promišljanje tekstila i odjeće 
ne samo kao tehnološkog i konfekcijskog 
proizvoda, već i kao objekta s dodanom 
vrijednošću – estetskom formom i sim-
bolikom u širem društvenom kontekstu.
Fokus je stavljen na tekstilne i odjevne 
tehnološke procese koji podrazumijevaju 
znanja i vještine vezane uz industrijsku 
organizaciju i proizvodnju, na oblikovne 
principe savremenog dizajna, bez čije pri-

mjene proizvod gubi konkurentnost, te na 
kritičke protokole nezavisnog i samostal-
nog promišljanja umjetničke i dizajnerske 
produkcije. Diplomanti su u stanju da sa-
mostalno izvode dizajnerski proces – od 
koncipiranja ideje u skladu sa zahtjevima 
naručioca i tržišta, planiranja i organiza-
cije proizvodnje, do implementacije pre-
zentacije proizvoda u složenim tržišnim 
prilikama, uz artikulaciju njegove kritičke 
pozicije u globalnom kontekstu. Educirani 
kadrovi spremni su odgovoriti izazovima 
savremene tekstilne industrije, samostal-
no pripremiti i proizvesti odjevne predme-
te i prezentirati ih na tržištu.

ŠUMARSTVO I DRVNA 
INDUSTRIJA 

Odsjek za šumarstvo i drvnu industriju 
pruža sveobuhvatno obrazovanje u oblasti 
upravljanja šumskim resursima i zaštite 
šumskih ekosistema. Studenti se upozna-
ju s važnostima očuvanja šuma, obnovom 
šumskih površina i prevencijom bolesti 

TEHNIČKI FAKULTET
Irfaba Ljubijankića bb Bihać • tel. 037 226 271 • tfb@unbi.ba • www.tfb.unbi.ba

i štetočina koje ih ugrožavaju. Akcenat 
je na održivom upravljanju resursima, a 
kroz terensku nastavu stiču se konkretna 
znanja i vještine za efikasno upravljanje 
šumama, uz doprinos očuvanju biora-
znolikosti. Studenti usvajaju savremene 
tehnike obrade drveta koristeći napredne 
alate i CNC strojeve. Kroz rad s modernim 
softverima za modeliranje i konstrukci-
ju, razvijaju inovativna rješenja za održiv 
razvoj industrije. Također, uče o primjeni 
drveta u građevinarstvu, zaštiti konstruk-
cija i analizi svojstava drvnih materijala.
Program omogućava razvoj vještina za 
upravljanje šumama, proizvodnju drvnih 
proizvoda i ekološka istraživanja. Diplo-
manti mogu raditi u šumarskim preduze-
ćima, industriji namještaja, istraživačkim 
institucijama ili kao konsultanti za održivi 
razvoj.

MAŠINSKI ODSJEK – TVOJ PUT 
KA INŽENJERSKOJ IZVRSNOSTI 

Mašinski odsjek Tehničkog fakulteta 
u Bihaću oblikuje inovativne inženjere 
spremne za rješavanje savremenih teh-
noloških izazova. Program spaja teoriju i 
praksu, pružajući znanja ključna za pro-
jektovanje, proizvodnju i automatizaciju. 
Studenti stiču stručnost, praktične vje-
štine i iskustvo u radu s naprednim sof-
tverima, uz mogućnost direktne saradnje 
s industrijom. Uče kako da analiziraju, 
kreiraju i optimizuju inženjerske sisteme, 
postajući kompetentni za tržište rada.
Diplomanti se mogu zaposliti u različitim 
industrijama: automobilskoj, metalopre-
rađivačkoj, energetskoj, avio-industriji, 
istraživačkim institutima i razvojnim cen-
trima, kao i kroz vlastiti biznis. Mašinstvo 
pokreće svijet – a ovaj odsjek daje alat za 
to.

GRAĐEVINSKI ODSJEK 

Građevinarstvo je jedna od najstarijih teh-
ničkih struka, a ovaj odsjek omogućava 
studentima da steknu osnovne kompe-
tencije za planiranje i izradu projektne 
dokumentacije građevinskih objekata.
Program obuhvata sve faze građevinskog 
procesa – od projektiranja, izvedbe, nad-
zora do održavanja objekata. Polaznici 
stiču temeljno razumijevanje uticaja gra-
đevinarstva na društvo i okoliš, te vještine 
za samostalno komuniciranje sa stručnja-
cima unutar i izvan struke. Diplomanti sti-
ču znanja o projektovanju, rekonstrukciji 
građevina, organizaciji rada građevinske 
mehanizacije i upravljanju. Karijerne mo-
gućnosti uključuju građevinsku operativu, 
projektna preduzeća, komunalne službe i 
upravne institucije.

ELEKTROTEHNIČKI ODSJEK 

Elektrotehnički odsjek Univerziteta u Bi-
haću nudi moderno obrazovanje za budu-
će inženjere elektrotehnike, računarstva 
i informatike. Kombinacijom teorijskih 
znanja i praktičnih vještina, studenti stiču 
temeljne kompetencije potrebne za sa-
vremeno tehnološko okruženje. Program 
uključuje oblasti elektronike, automatike, 
informatike i komunikacionih tehnologija. 
Kroz rad u laboratorijama, na realnim pro-
jektima i u saradnji s industrijom, razvijaju 
se analitičke sposobnosti, rješavanje pro-
blema i inovativni pristupi. Diplomanti se 
zapošljavaju u elektroenergetskom sek-
toru, IT industriji, telekomunikacijama, 
automatizaciji i razvoju pametnih sistema. 
Mnogi uspješno grade karijere u zemlji i 
inostranstvu, dok neki započinju vlastite 
projekte. Programi su usklađeni s potre-
bama tržišta i omogućavaju daljnje aka-
demsko usavršavanje.






